ABSTRAK

Hak asasi anak mangrupakeun sapalih tina hak asasi manusa anu dimuat dina UUD 1945jeung Konvensi Perserikatan Bangsa Bangsa perkawis hak-hak anak. Ti sisi kahirupan berbangsa jeung banagara, anak nyaéta waktos anu kapayun hiji bangsa jeung generasi panerus cita-cita bangsa, kumargi kitu tiap-tiap anak kagungan hak kenging lindungan ti tindak kekerasan jeung diskriminasi oge hak sipil sareng kabebasan. Ngarujuk kana UU No. 62/1958 perkawis kawarganagaraan, Indonesia nyekel asas ius sanguinis dimana otomatis anak ngagaduhan kawarganagaraan tii ramana. Katentuan ieu nyiptakeun seueur karerepet kanggo anak istri WNI nu nikah jeung pameugeut WNA. Padahal di Jakarta wungkul, henteu kirang ti 300 isteri WNI anu nikah jeung pameugeut WNA tiap taunna, margina anak-anakna dianggap asing ku hukum anu dianggo di Indonesia. Pamadegan habitual residence ngaitan sareng harti penting tempat calikna anak hasil walimahan campuran, dimana nentukeun status kawarganagaraan. Hal éta tiasa ngakibatkeun anak hasil walimahan campuran ngagaduhan kawarganagaraan ganda kusabab béntenna asas kawarganagaraan nu dicekel ku ibu ramana. Nu jadi perhatosan panulis kanggo naliti nyaeta: Kumaha pamadegan habitual residence tiasa ngalindungi hak-hak anak?oge naon implikasina kana kawarganagaraan anak hasil walimahan caampuran di Indonesia?


Anapon tujuan panalungtikan ieu nyaéta kanggo uninga dugikeun kamana pangaruh pamadegan habitual residence pikeun kawarganagaraan anak hasil walimahan campuran di Indonesia. Salajengnaa kanggo uninga hambatan-hambatan naon wae anu disanghareupaan ku anak hasil walimahan campuran di Indonesia, oge meunangkeun data jeung informasi ngeunaan usaha-usaha nu dilaksanakeun ku pamaréntah Indonesia jeung ngaréngsékeun karerepet kawarganagaraan anak hasil walimahan campuran di Indonesia. Sedengkeun mangpaat atanapi kagunaan panalungtikan ieu saupami teoritis, panalungtikan ieu diharepkeun aya gunana kanggo nambihan hasanah pangembangan élmu Hubungan Internasional. Salajengna saupami praktis, panalungtikan ieu tiasa mangpaat kanggo para padamel kaputusan di Indonesia terutami dina nyanghareupaan jeung nangénan karerepet kawarganagaraan anak hasil walimahan campuran.

Metode nu dianggo dina ngalakukeun panalungtikan ieu nyaéta deskripsi, ngagaduhan tujuan sangkan ngagambarkeun hiji pénoména, dina hal ieu pamadegan habitual residence jeung implikasina pikeun anak hasil walimahan campuran di Indonesia saupami sistematis kanggo ditaliti jeung dipilarian pamecahan karerepetna. Deskripsi nyaéta usaha kanggo ngawaler patarosan saha, naon, dimana jeung iraha atanapi sabaraha; jadi mangrupakeun usaha ngawartosan hiji kajadian.


Hasil panalungtikan ieu nyaéta: kanggo ngalereskeun karerepet kawarganagaraan anak hasil walimahan campuran di Indonesia, Badan Legislasi DPR ngesahkeun UU Kawarganagaraan nu énggal No. 12 Taun 2006. Dina UU éta, ngangkeun kawarganagaraan ganda terbatas haturan anak-anak ti pasangan walimahan campuran dugikeun yuswa 18 taun. 

